
Hozirgi taraqqiyot bosqichida jismoniy tarbiya va sport mashg‘ulotlarini  tashkil qilishning istiqbollari: muammo 

va yechimlar. Xalqaro miqiyosidagi ilmiy amaliy-anjuman. 2022 yil 28-29 aprel 

817 

БОШЛАНҒИЧ СИНФЛАРДА АМАЛИЙ ГИМНАСТИКА ЖИСМОНИЙ 

СИФАТЛАРИНИ РИВОЖЛАНТИРИШ САМАРАДОРЛИГИ 

10.53885/edinres.2022.97.65.059 

Хасанов Р.А. 

Бухоро давлат университет, 

Бухоро, Ўзбекистон 

Ўзбекистон Республикаси биринчи Президенти И.А.Каримовнинг ташаббуси ва доимий 

раҳнамолигида жисмоний тарбия ва спорт борган сари Давлат сиёсатининг устивор 

йўналишлари доирасида ривож топиб бормоқда. «Жисмоний тарбия ва спорт тўғрисида»ги 

Қонун ҳамда ушбу соҳа бўйича қабул қилинган ва айни кунда изчиллик билан ҳаётга тадбиқ 

этилиб келинаётган қатор ҳукумат қарорлари бунга яққол мисол бўла олади. Айниқса, бу борада 

гимнастика турларининг ривожланишига алоҳида эътибор қаратилиши таҳсинга сазовордир.   

Жамият тараққиёти сари интилаётган ҳар бир давлат, энг аввало, фуқаролари бўлмиш 

халқнинг ва айниқса ўсаётган ёш авлоднинг баркамоллигини энг катта бойлик деб билади ҳамда 

уларга хаётдаги барча қулай бўлган шароитларни яратишга харакат қилади. Ўзбекистон 

Республикаси мустақилликка эришиши демократик жамиятни шакиллантириш муносабати 

билан бугунги кунда олиб борилаётган ислоҳотлар давомчилари кимлар бўлиши жиҳатда муҳим 

бўлиб қолмоқда. 

Маълумки хозирги кунда Республикамизда аҳолининг турмуш фаровонлигини ошириш, 

соғлигини мустаҳкамлаш, жисмоний тарбия ва спортни аҳоли ўртасида оммалаштириш, 

келажагимиз бўлмиш ёш авлодни ҳар томонлама етук ва жисмонан баркамол қилиб тарбиялаш 

бўйича жуда катта ишлар амалга оширилмоқда. Бундай хайрли ишлар нафақат мустақил 

Ўзбекистонимиз келажаги учун ғамҳўрлик кўрсатиш, балки ҳозирги мураккаб шароитларнинг 

давр тақозоси ҳамдир.  

 Шу сабабли боғча ёшидаги ва бошланғич синф ёшидаги болаларининг жисмоний тарбия 

машғулотларининг сифатли янги шакилларни қўллаган ҳолда ўтказиб бориш алоҳида аҳамиятга 

эга. Қизиқарли ва сифатли  машғулотларни ўтказиш бола соғлигини мустаҳкамлашга, иш 

қобилиятини ва ҳаракат фаоллигини оширишга имкон яратади. Ҳозирги даврга келиб жисмоний 

тарбия ва спортга давлатимиз жуда катта эътибор бермоқда. Таълимнинг турли 

йўналишларида болалар боғчасидан бошлаб, токи университет даражасигача жисмоний тарбия 

ва спортни ролини ва аҳамиятини ошириб борилмоқда.  

Ҳалқ таълими ислоҳати,   болаларининг жисмоний тайёргарлигини ошириш масалаларини 

ечиш кўндаланг қўйилган. Шунинг учун бу ёшдаги болаларнинг ҳаракат активлигини даражасини 

билиш мақсадида илмий изланишлар олиб бориш долзарб масала бўлиб қолди. Олимлар ва 

мутахасислар олдида тез ечимини топиш керак бўлган қатор вазифалар турибди. Бу 

вазифаларни ечиш учун эса олимлар аниқ ва унумли тизимни ишлаб чиқишлари керак. Жисмоний 

тайёргарликни турли хил кўринишда қулай воситаларни томонлама кўрсатгич ўзгартиришлар 

киритиш борасида ишлар олиб борилиши лозим.  

Ўрта таълим муассасаларида ўқув машғулотларини асосий гимнастика воситаларидан 

фойдаланиб ўтказилишига ва уларни ёшига эътибор бериш керак. Бу эса ўз навбатида 

болаларнинг турли ёшдаги болаларнинг жисмоний қобилиятларини оширади ва соғлиқлари 

тикланади. Шу билан бирга бу кўрсатгичларни таҳлил қилиб болаларнинг ҳаракат 

тайёргарлигини оширишдаги олдимизга қўйилган вазифалар ўз ечимини топади. Жисмоний 

тарбия ва спортга бўлган қизиқиш ва эҳтиёж ошиб боради. 

Ўкув амалиёти тажрибаси шуни кўрсатадики, ўқувчиларни тайёрлашда қўлланиладиган 

анъанавий услуб ва воситалар кўп йиллик тайёргарлик жараёнининг муайян босқичида ўз 

самарадорлигини йўқотиши ёки сустлаштириши мумкин. Натижада, болаларнинг дастурдаги 

гимнастика машқларини ўзлаштиришда ҳам, жисмоний ва функционал имкониятлар ҳам 

тараққиётдан тўхташи эҳтимолдан ҳоли эмас. Бундай вазиятни келиб чиқиши табиий ҳолатдир. 

Чунки организмнинг юкламаларга мослашиш имконияти чексиз бўлмайди, анъанавий юкламаларга 

кўникиш ҳосил бўлади, ихтисослаштирилган гимнастиканинг амалий машқлари жисмоний 

тайёргарлигини ўсишига «қудрати» етмай қолади. 

Қайд этилган ҳолатлар бизни ўрта таълим мактабларида бошланғич синф ўқувчилар 

мисолида уларнинг жисмоний ва амалий машқларни самарадорлигини оширишга мўлжалланган.  

Ушбу муаммони ўрганишга бўлган қизиқиш нафақат камаймаяпти, балки борган сари ортиб 

бормоқда. Бошланғич синф ўқувчиларни харакат тайёргарлигини такомиллаштириш «калитини 

излашга» масъул ўқитувчилар ўзларининг ижодий фаолиятида назариётчи-педагоглар, физиолог, 

шифокор, руҳиятшунослар тадқиқотларига асосланадилар. Чунки 6-10 ёшли болаларни дарс 

жараёнини олиб бориши кенг қамровли ва серқиррали мураккаб жараёндир.  

 Қанчалик гимнастик машқлар элементлари ва ҳаракатлар мажмуаси ҳамда уларни 

жисмоний ва координацион жиҳатдан ижро этиш имконияти қийинлашиб, мураккаблашиб 

борса, шунчалик мутахассис-ўқитувчилар ва илмий ходимлар олдида ҳал қилиниши муҳим бўлган 

масалалар доираси кенгаяди.  

Бинобарин, ҳаракат тайёргарлигини ривожлантириш жараёни шундай ташкил этилиши 

лозимки, олдиндан амалий гиинастика машқлари нафақат  машқлар элементларига ўргатиш 

масаласини енгиллаштириши, балки дастлабки ўзлаштирилган машқлар қайд этилган машқларга 

ўргатишда асосий манба бўлиб хизмат қилиши мақсадга мувофиқдир. Бунга етакчи техник 

хусусиятларга эга кенг амалий гимнастик машқлар мажмуасига асосан ишлаб чиқилган мувофиқ 

жисмоний ва махсус ҳаракат тайёргарлиги ҳамоҳанг бўлиши мумкин. Ташкилий ва услубий 

жиҳатдан бундай ихтисослаштирилган тайёргарлик нафақат таснифий (классификацион) 

асосда уюштирилиши керак, балки махсус танланган ўқув-тренировка машқлари ёрдамида олиб 

борилиши муҳим аҳамият касб этади. 

